Greinargerð með tillögum að breytingum á reglugerð um gerð og búnað ökutækja nr. 822/2004.

Um 1. gr.

Breytingin á rót að rekja til þess að í sumum tegundum bifreiða, svonefndum sportbifreiðum sem falla undir þennan undirflokk, eru engin aftursæti.

Um 2. – 4. og 7. gr.
Samkvæmt þessum greinum verður nú í fyrsta sinn kveðið á um reglur varðandi sérsmíðaðar bifreiðar hér á landi en allt frá því að umferðarmál fluttust frá dómsmálaráðuneyti til samgönguráðuneytis hafa þessi mál verið til skoðunar í ráðuneytinu. Hagmunaaðilar hafa hvatt til þess að reglur yrðu rýmkaðar til að opna fyrir möguleika á sérsmíði bifreiða hér á landi. Settur var á stofn starfshópur í febrúar síðast liðnum sem ætlað var að fara yfir möguleika á því að heimila sérsmíði bifreiða hér á landi. Komst starfshópurinn að þeirri niðurstöðu að rök mæltu með því að heimila bifreiðasmíði hér á landi með ákveðnum takmörkunum. Má þar nefna td. í 2. gr. reglugerðarinnar en þar er gert ráð fyrir að slík heimild varði aðeins bifreiðar sem eru innan við 1650 kg að þyngd. Smíði slíkra bifreiða er hvarvetna leyfð í nágrannalöndum okkar og á fundum starfshópsins kom fram að ekki væri rétt að loka dyrum á alla nýsköpun á sviði bifreiðasmíði. Með því að leyfa að slík þekking væri nýtt hér á landi gætu opnast alls kyns möguleikar á jafnvel stærri framleiðslu þegar fram líða stundir og þekking og færni þeirra sem stunda bifreiðasmíði eykst.

Um 3. gr. A
Nokkur misskilnings hefur gætt þegar flutt hafa verið til landsins skráningarskyld ökutæki sem fengið hafa bráðabirgðaskráningu í takmarkaðan tíma í öðru landi, fyrst og fremst í þeim tilgangi að aka og flytja ökutækið brott úr landinu. Þegar slíkt bráðabirgðaskírteini er gefið út er þess ekki krafist að ökutæki uppfylli kröfur um gerð og búnað til þess að það megi nota án takmörkunar í viðkomandi landi. Breytingunni er ætlað að koma í veg fyrir slíkan misskilning.

Um 3. gr. B

Sjá skýringu við 2. gr.

Um 4. gr. A
Reglunum er ætlað að auka öryggið við stjórn vagnlesta.

Um 4. gr. B

Sjá skýringar við 2. gr.

Um 5. gr.

Nánar til skýringar á tilskipun nr. 2006/40/EB, annars vegar varðandi fólksbifreið og hins vegar varðandi sendibifreið. 
Um 6. gr.

Undirliður (2) í lið 11.10 er svohljóðandi: „Ef fleiri en einar dyr eru á fólksrými ökutækis skal a.m.k. vera unnt að opna tvennar dyr innan frá þó að þær séu læstar að utan.” 

Í ljósi þess að algengt er að ökutæki séu útbúin í blóra við þessa reglu, er lagt til að ákvæðið verði fellt niður.

Um 7. gr. A.
Slakað er lítillega á kröfum til að gera tæknilegt eftirlit framkvæmanlegt.

Um 7. B

Sett eru ítarlegri ákvæði, sbr. tilskipanir sem vitnað er til, varðandi kröfur um útblástursmengun m.a. um flokkun ökutækja og gildistöku í því sambandi.

Um 8. gr.

Sett eru nánari ákvæði vegna innleiðingar á tilskipun 2005/66/EB um notkun varnarbúnaðar framan á vélknúnum ökutækjum og ákvörðun ESB nr. 2006/368 um tæknikröfur vegna prófana á varnarbúnaði framan á vélknúnum ökutækjum.

Um 9. gr.

Uppsetning III. viðauka er breytt. Bætt er við dálki með tilvísun í tölulið viðauka við EES-samninginn og felldur 
 út dálkur með síðari „viðbótum”. Þannig verður viðaukinn skýrari. 

Um 10. gr. A.

Tilskipun 2005/13/EB var innleidd með reglugerð nr. 156/2006 varðandi dráttarvélar en einnig varðandi bifreiðar og eftirvagna sem var rangt og er því leiðrétt.

Um 10. gr. B

Varðar innleiðingu ákvörðunar nr. 2006/368/EB.

